
1 статья. Пыртны «Велӧдчӧм йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2007, 2 №, 4695 ст.; 4705 ст.; 4 №, 4773 ст.; 6 №, 
4842 ст.; 12 №, 5263 ст.; 5344 ст.; 2008, 5 №, 209 ст.; 2009, 11 №, 184 ст.; 
33 №, 612 ст.; 2010, 10 №, 198 ст.; 16 №, 298 ст.; 2011, 14 №, 339 ст.; 36 №, 911 ст.; 54 №, 1631 ст.; 2012, 7 №, 171 ст.; 50 №, 1146 ст.) татшӧм вежсьӧмъяс:
1. 1 статьяса 1 да 2 юкӧнъясын «юкӧнын» кыв вежны «кытшын» кывйӧн.

2. 11 статьяын: 

1) медводдза юкӧнын «юкӧнын» кыв вежны «кытшын» кывйӧн;

2) 3 юкӧнын «велӧдан учреждениеын» кывъяс вежны «велӧдан организацияын» кывъясӧн, «велӧдан учреждениелӧн» кывъяс вежны «велӧдан организациялӧн» кывъясӧн;

3) 4 юкӧнын «велӧдан учреждениеясын» кывъяс вежны «велӧдан организацияясын» кывъясӧн.

3. 2 статьяын:
1) медводдза абзацын да 2 пунктын «юкӧнын» кыв вежны «кытшын» кывйӧн;

2) 3 да 4 пунктъяс гижны тадзи:

«3)  школаӧдз велӧдан муниципальнӧй организацияясын ставлы позяна да дон босьттӧг школаӧдз велӧдӧм босьтӧм вылӧ, муниципальнӧй общеобразовательнӧй организацияясын ставлы позяна да дон босьттӧг школаӧдзса, улыс тшупӧда ӧтувъя, медшӧр ӧтувъя, шӧр ӧтувъя велӧдӧм босьтӧм вылӧ инӧдъяс збыльмӧдан канму гарантияяссӧ финансъясӧн могмӧдан, муниципальнӧй общеообразовательнӧй организацияясын челядьлы содтӧд тӧдӧмлун сетан нормативъяс урчитӧм, кутшӧмъясӧн вӧдитчӧны меставывса сьӧмкудъясӧ субвенцияяс сетӧм могысь, кытчӧ тшӧтш пырӧны уджысь мынтӧм, велӧдчан небӧгъяс да велӧдчан пособиеяс, велӧдан средствояс, ворсӧмъяс, чачаяс ньӧбӧм вылӧ рӧскод (зданиеяс видзӧм вылӧ да коммунальнӧй могмӧсъяс мынтӧм вылӧ рӧскодысь ӧтдор);

4) школаӧдз велӧдан аспом организацияясын школаӧдз велӧдӧм босьтӧмлысь, аспом общеобразовательнӧй организацияясын, кутшӧмъяс велӧдӧны канму аккредитацияа медшӧр общеобразовательнӧй уджтасъяс серти, школаӧдзса, улыс тшупӧда ӧтувъя, медшӧр ӧтувъя, шӧр ӧтувъя велӧдӧм босьтӧмлысь финансъясӧн могмӧдан нормативъяс урчитӧм, кутшӧмъясӧн вӧдитчӧны индӧм велӧдан организацияяслы рӧскод вештан субсидияяс урчитӧм могысь, кытчӧ тшӧтш пырӧны уджысь мынтӧм, велӧдчан небӧгъяс да велӧдчан пособиеяс, велӧдан средствояс, ворсӧмъяс, чачаяс ньӧбӧм вылӧ рӧскод (зданиеяс видзӧм вылӧ да коммунальнӧй могмӧсъяс мынтӧм вылӧ рӧскодысь ӧтдор);».

4. 21 статьяын:

1) медводдза абзацын  «юкӧнын» кыв вежны «кытшын» кывйӧн;

2) 4 пунктын:

а) «а» пунктулын «найӧс кӧ урчитасны» кывъяс киритны;

б) «б» пунктулын «экземпляръяс» кыв вежны «экземплярлӧн колана лыд» кывъясӧн;

в) «в» пунктув гижны тадзи:

«в) юӧр (сы лыдын даннӧйяслӧн базаяс), кутшӧм колӧ велӧдчӧм кытшын контроль да дӧзьӧр серти даннӧйяслысь федеральнӧй базаяс формируйтӧм да нуӧдӧм могысь.»;

г) «г» пунктув киритны;

3) дасӧд абзац гижны тадзи:

«Коми Республикаса Юралысьлӧн эм инӧд уджаланартъяс, кутшӧмъясӧс индӧма «Россия Федерацияын велӧдчӧм йылысь» Федеральнӧй оланпаслӧн 7 статьяса 6 юкӧнлӧн 1 пунктын, вынсьӧдтӧдз вынсьӧдны сетӧм уджмогъяс юкӧн кузя канму могмӧсъяс сетан да канму уджъяс вӧчан административнӧй уджаланартъяс, найӧ кӧ оз сувтны паныд Россия Федерацияса нормативнӧй инӧда актъяслы (сы лыдын наын абуӧсь гражданалысь инӧдъяс да вӧляяс, организацияяслысь инӧдъяс да оланпаса кӧсйӧмъяс збыльмӧдан юкӧнын содтӧд корӧмъясыс да дзескӧдӧмъясыс, кутшӧмъясӧс абу урчитӧма татшӧм актъяснас) да найӧс дасьтӧны олӧмӧ пӧртысь власьт федеральнӧй органъясӧн канму могмӧсъяс сетан да канму уджъяс вӧчан уджаланартъяс дорӧ корӧмъяссӧ тӧд вылӧ босьтӧмӧн.».

5. 3 статьяын:

1) 1 юкӧн гижны тадзи:

«1. Коми Республикаса Веськӧдлан котырлӧн велӧдан кытшын уджмогъясӧ пырӧны:

1) велӧдчӧм сӧвмӧдан канму уджтасъяс дасьтӧм, примитӧм да олӧмӧ пӧртӧм, Коми Республикалысь дінмуса социальнӧй да экономическӧй, экологическӧй, демографическӧй, этнокультурнӧй да мукӧд аслыспӧлӧслунсӧ тӧд вылӧ босьтӧмӧн;

2) Коми Республикаса велӧдан канму организацияяс лӧсьӧдӧм, выль ног котыртӧм, бырӧдӧм, Коми Республикаса велӧдан канму организацияяс учредитысьлысь уджъяссӧ да уджмогъяссӧ олӧмӧ пӧртӧм;

3) школаӧдз велӧдан муниципальнӧй организацияясын ставлы позяна да дон босьттӧг школаӧдз велӧдӧм босьтӧм вылӧ, муниципальнӧй общеобразовательнӧй организацияясын ставлы позяна да дон босьттӧг школаӧдзса, улыс тшупӧда ӧтувъя, медшӧр ӧтувъя, шӧр ӧтувъя велӧдӧм босьтӧм вылӧ инӧдъяс збыльмӧдан канму гарантияяссӧ могмӧдӧм, муниципальнӧй общеообразовательнӧй организацияясын челядьӧс содтӧд велӧдӧмсӧ могмӧдӧм, меставывса сьӧмкудъясӧ субвенцияяс сетӧмӧн, кытчӧ тшӧтш пырӧны уджысь мынтӧм, велӧдчан небӧгъяс да велӧдчан пособиеяс, велӧдан средствояс, ворсӧмъяс, чачаяс ньӧбӧм вылӧ рӧскод (зданиеяс видзӧм вылӧ да коммунальнӧй могмӧсъяс мынтӧм вылӧ рӧскодысь ӧтдор), нормативъяс серти, мыйясӧс урчитӧма тайӧ Оланпаслӧн 2 статьяса 3 пунктӧн; 

4) Коми Республикаса велӧдан канму организацияясын ӧтувъя велӧдӧм сетӧмсӧ котыртӧм;

5) Коми Республикаса велӧдан канму организацияясын челядь бӧрся видзӧдӧм да найӧс дӧзьӧритӧм вылӧ, челядьӧс видзӧм вылӧ условиеяс лӧсьӧдӧм;

6) школаӧдз велӧдан аспом организацияясын школаӧдз велӧдӧм босьтӧмсӧ, общеобразовательнӧй аспом организацияясын, кутшӧмъяс велӧдӧны канму аккредитацияа медшӧр общеобразовательнӧй уджтасъяс серти, школаӧдзса, улыс тшупӧда ӧтувъя, медшӧр ӧтувъя, шӧр ӧтувъя велӧдӧм босьтӧмсӧ финансъясӧн могмӧдӧм, индӧм велӧдан организацияяслысь рӧскодсӧ, на лыдын уджысь мынтӧм, велӧдчан небӧгъяс да велӧдчан пособиеяс, велӧдан средствояс, ворсӧмъяс, чачаяс ньӧбӧм вылӧ рӧскодсӧ (зданиеяс видзӧм вылӧ да коммунальнӧй могмӧсъяс мынтӧм вылӧ рӧскодысь ӧтдор), вештӧм вылӧ субсидияяс сетӧмӧн, нормативъяс серти, мыйясӧс урчитӧма тайӧ Оланпаслӧн 2 статьяса 4 пунктӧн;

7) шӧр тшупӧда уджсикасӧ велӧдӧм сетӧмсӧ котыртӧм, кытчӧ пырӧ тшӧтш ставлы позяна да дон босьттӧг шӧр тшупӧда уджсикасӧ велӧдӧм босьтӧм вылӧ инӧд збыльмӧдан канму гарантияяссӧ могмӧдӧм;

8) Коми Республикаса велӧдан канму организацияясын челядьӧс содтӧд велӧдӧм сетӧмсӧ котыртӧм;

9) Коми Республикаса велӧдан канму организацияясын уджсикасӧ содтӧд велӧдӧм сетӧмсӧ котыртӧм;

10) велӧдчан небӧгъяслӧн, кутшӧмъясӧн вӧзйӧны вӧдитчыны велӧдан организацияяслы канму аккредитацияа улыс тшупӧда ӧтувъя, медшӧр ӧтувъя, шӧр ӧтувъя велӧдан уджтасъяс збыльмӧдігӧн, федеральнӧй лыддьӧг серти велӧдчан небӧгъясӧн да велӧдчан пособиеясӧн, кутшӧмъясӧн лэдзӧма вӧдитчыны индӧм велӧдан уджтасъяс збыльмӧдігӧн, муниципальнӧй велӧдан организацияясӧс да Коми Республикаса велӧдан канму организацияясӧс могмӧдӧмсӧ котыртӧм;

11) Коми Республика тшупӧда велӧдан системаын мониторинг нуӧдӧмсӧ котыртӧм;

12) велӧдчысьяслы, кодъяслӧн эмӧсь сьӧкыдлунъяс медшӧр общеобразовательнӧй уджтасъясӧ велалӧмын, аслас сӧвмӧмын да социальнӧя адаптируйтчӧмын, психолого-педагогическӧй, медицинскӧй да социальнӧй отсӧг сетӧмсӧ котыртӧм, сы лыдын психолого-педагогическӧй, медицинскӧй да социальнӧй отсӧг сетан шӧринъяс лӧсьӧдӧм;

13) Коми Республикалысь дінму да этнокультура аслыспӧлӧслунъяссӧ тӧд вылӧ босьтӧм могысь, коми кыв вылын велӧдӧм босьтӧм вылӧ да коми кыв да коми кывъя литература велӧдӧм вылӧ гражданалысь инӧдъяссӧ збыльмӧдӧм могысь учебникъяслысь, кутшӧмъясӧн вӧзйӧны вӧдитчыны канму аккредитацияа улыс тшупӧда ӧтувъя, медшӧр ӧтувъя, шӧр ӧтувъя велӧдан уджтасъяс збыльмӧдігӧн, экспертиза нуӧдӧмын участвуйтӧм;

14) коми кывйысь да коми кывъя литератураысь велӧдчан пособиеяс лэдзан организацияяс бӧрйӧмын участвуйтӧм;

15) велӧдан удж вӧчысь организацияясӧс да велӧдан кытшын уджалысь мукӧд организацияӧс, а сідзжӧ налысь ӧтувъясӧс дінмуса инновационнӧй плӧщадкаясӧн шуан пӧрадок урчитӧм;

16) Коми Республикаӧн кутан велӧдан организация, муниципальнӧй велӧдан организация выль ног котыртӧм либӧ бырӧдӧм йылысь помшуӧм примитӧмлысь тӧдчӧмсӧ донъялӧм нуӧдан пӧрадок урчитӧм, кытчӧ пырӧны тшӧтш тайӧ донъялӧмлӧн критерийяс (индӧм велӧдан организацияяслӧн сикасъяс серти), татшӧм помшуӧмлысь тӧдчӧмсӧ донъялан комиссия лӧсьӧдан да сыӧн кывкӧртӧдъяс дасьтан пӧрадок;

17) Коми Республикаса республиканскӧй сьӧмкудлӧн сьӧмкуд ассигнованиеяс тшӧт весьтӧ очнӧя велӧдчысь студентъяслы канмусянь академическӧй стипендия, студентъяслы канмусянь социальнӧй стипендия, аспирантъяслы, ординаторъяслы, ассистент-стажёръяслы канмусянь стипендия индан пӧрадок урчитӧм;

18) Коми Республикаса республиканскӧй сьӧмкудлӧн сьӧмкуд ассигнованиеяс тшӧт весьтӧ стипендия фонд лӧсьӧдӧм вылӧ нормативъяс урчитӧм;

19) ӧтувъя канму экзамен нуӧдӧмын участвуйтысь педагогика уджалысьяслы ӧтувъя канму экзамен дасьтан да нуӧдан уджысь вештӧдлысь ыдждасӧ да мынтан пӧрадоксӧ урчитӧм;

20) челядьлӧн, кодъяс ветлӧны  школаӧдз велӧдан уджтас збыльмӧдысь велӧдан организацияясӧ, бать-мамъяслы (оланпаса петкӧдлысьяслы) вештӧд ыдждасӧ урчитӧм; 

21) канму да муниципальнӧй организацияясын челядь бӧрся видзӧдӧмысь да найӧс дӧзьӧритӧмысь бать-мамъясӧн мынтӧмлысь шӧркост ыдждасӧ урчитӧм;

22) челядьлӧн, кодъяс ветлӧны  школаӧдз велӧдан уджтас збыльмӧдысь велӧдан организацияясӧ, бать-мамъяслӧн (оланпаса петкӧдлысьяслӧн) вештӧдла шыӧдчан пӧрадок урчитӧм;

23) муниципальнӧй велӧдан организацияясын велӧдчысьясӧс да велӧдан аспом организацияясын, кодъяслӧн эм медшӧр общеобразовательнӧй уджтасъяс серти канмусянь аккредитация, велӧдчысьясӧс вердӧм котыртӧм серти мероприятиеяс финансъясӧн содтӧд могмӧдны инӧд;

24) муниципальнӧй велӧдан организацияясын челядьӧс содтӧд велӧдӧмлы канмусянь отсӧг сетӧм вылӧ инӧд; 

25) Коми Республикаса республиканскӧй сьӧмкудлӧн сьӧм тшӧт весьтӧ канмусянь аккредитацияа вылыс тшупӧда велӧдан организацияясын конкурс подув вылын вылыс тшупӧда велӧдӧмлысь котыртӧмсӧ могмӧдны инӧд; 

26) профессиональнӧй велӧдан организацияяс да вылыс тшупӧда велӧдан организацияяс помалысьясӧс педагогика уджӧ кыскӧм могысь канму отсӧг содтӧд мераяс урчитны инӧд; 

27) зэв ыджыд кужанлунъяса йӧзлы сьӧмӧн торъя ышӧдана козинъяс да индӧм йӧзӧс стимулируйтан мукӧд мера урчитны инӧд; 

28) гортын либӧ медицинскӧй организацияын медшӧр общеобразовательнӧй уджтасъяс серти велӧдӧмсӧ котыртӧм боксянь канму да муниципальнӧй велӧдан организация да дыр кад бурдӧдчысь велӧдчысьяслӧн, а сідзжӧ вермытӧм челядьлӧн бать-мамъяс (оланпаса петкӧдлысьяс) костса йитӧдъяс регламентируйтан да оформитан пӧрадок урчитӧм;

29) велӧдан удж вӧчысь Коми Республикаӧн веськӧдлӧмувса организацияясын педагогика уджалысьяслӧн, велӧдан удж вӧчысь муниципальнӧй да аспом организацияясын педагогика уджалысьяслӧн квалификация категория урчитӧм могысь аттестация нуӧдӧм вылӧ аттестация комиссияяс котыртӧм;

30) Коми Республика мутасын медшӧр ӧтувъя да шӧр ӧтувъя велӧдӧм уджтасъяс серти канму кывкӧрталан аттестация нуӧдӧм вылӧ канмусянь экзаменуйтан комиссияяс лӧсьӧдӧм;  

31) абу тыр арлыда велӧдчысьяслӧн бать-мамъяслы (оланпаса петкӧдлысьяслы), кодъяс могмӧдӧны семьяын велӧдан формаа челядьӧн школаӧдз велӧдӧм босьтӧмсӧ, методика, психолого-педагогическӧй, диагностика да консультируйтан отсӧг дон босьттӧг сетӧмсӧ могмӧдӧм, тшӧтш и школаӧдз велӧдан организацияясын да общеобразовательнӧй организацияясын, наын кӧ эмӧсь лӧсялана консультируйтчан шӧринъяс;

32) ӧткымын велӧдантор пыдісянь велӧдӧмӧн медшӧр ӧтувъя да шӧр ӧтувъя велӧдӧм босьтӧм либӧ профиль серти велӧдчӧм могысь канму да муниципальнӧй велӧдан организацияясӧ пыран либӧ вуджӧдчан подувъяс да индивидуальнӧя бӧрйӧмсӧ котыртан пӧрадок урчитӧм;

33) дзоньвидзалун боксянь дзескӧдӧм позянлунъяса (вежӧрӧн кольччӧмлӧн быдпӧлӧс формаясӧн) велӧдчысьясӧн, кодъяслӧн абу медшӧр ӧтувъя либӧ шӧр ӧтувъя велӧдчӧмыс, уджсикасӧ велӧдӧм босьтӧмсӧ могмӧдӧм;

34) медшӧр общеобразовательнӧй уджтасъяс збыльмӧдысь велӧдан организацияясӧс малокомплектнӧй велӧдан организацияясӧн шуӧм, тайӧ велӧдан организацияяслысь мукӧд велӧдан организацияысь ылыстчӧм, транспортӧн воӧдчӧм да (либӧ) велӧдчысь лыд вылӧ мыджсьӧмӧн;

35) организацияяслы, кутшӧмъяс вӧчӧны канму аккредитацияа велӧдан уджтасъяс серти шӧр тшупӧда уджсикасӧ велӧдан да вылыс тшупӧда велӧдан удж, Коми Республикаса республиканскӧй сьӧмкудлӧн сьӧмкуд ассигнованиеяс тшӧт весьтӧ  велӧдчыны босьтӧмлысь контроль лыдпасъяс урчитан пӧрадок вынсьӧдӧм;

36) федеральнӧй велӧдан канму организацияясӧс, кутшӧмъяс олӧмӧ пӧртӧны канму дорйӧм да видзчысянлун, оланпаслун да инӧд кутан юкӧнын, таможня юкӧнын, саридзвыв судноясӧн, пытшкӧсса ваясті ветлан судноясӧн, чери кыян флотлӧн судноясӧн ветлан составъяс дасьтан юкӧнын, сынӧд судноясӧн ветлан составъяс, авиация персонал, сынӧдті ветлӧм котыртӧмсӧ могмӧдысь персонал дасьтан юкӧнын специальносьтъяс да дасьтан нырвизьяс серти велӧдан уджтасъяс, а сідзжӧ общеобразовательнӧй да уджсикасӧ велӧдан организацияясӧс, кутшӧмъяс олӧмӧ пӧртӧны абу тыр арлыда гражданаӧс военнӧй либӧ канму мукӧд служба кежлӧ дасьтыны мога содтӧд велӧдан уджтасъяс, кӧлуй эмбурӧн (обмундированиеӧн), сы лыдын форменнӧй паськӧмӧн, могмӧдан подувъяс да пӧрадок урчитӧм;

37) примернӧй медшӧр общеобразовательнӧй уджтасъяс экспертизаын участвуйтӧм, налысь тшупӧдсӧ да нырвизьсӧ тӧд вылӧ босьтӧмӧн (Коми Республикаса дінму, национальнӧй да этнокультура аслыспӧлӧслунъяссӧ тӧд вылӧ босьтан юкӧнын); 

38) федеральнӧй оланпастэчас да Коми Республикаса оланпастэчас серти мукӧд уджмог.»;

2) 2 юкӧнын:

а) «юкӧнын» кыв вежны «кытшын» кывйӧн;

б) «Коми Республикаса олӧмӧ пӧртысь власьт уполномочитӧм органӧн» кывъяс бӧрын содтыны «, уджмогъясысь ӧтдор, мыйясӧс индӧма тайӧ статьяса 1 юкӧнса 15 – 27 пунктъясын, кутшӧмъясӧс олӧмӧ пӧртӧ сӧмын Коми Республикаса Веськӧдлан котыр» кывъяс.

6. 4 статьяын:

1) «(тыр)» кыв киритны;

2) «учреждениеясын» кыв вежны «организацияясын» кывйӧн. 

7. 5 статья гижны тадзи:

«5 статья
Велӧдчӧм йылысь оланпастэчасӧн урчитӧм социальнӧй отсӧг сетан мераяс: 

1) Коми Республикаса велӧдан канму организацияясын, муниципальнӧй велӧдан организацияясын педагогика уджалысьяслы, кодъяс олӧны да уджалӧны сиктса олан пунктъясын, рабочӧй посёлокъясын (кар кодь посёлокъясын) (рӧскод, мый йитчӧма олан жыръясысь мынтӧм, ломтӧм да югзьӧдӧм вылӧ рӧскодысь вештӧд сетӧмкӧд, вештан юкӧнын);

2) дзоньвидзалун боксянь дзескӧдӧм позянлунъяса велӧдчысьяслы (аслыспӧлӧс велӧдчан небӧгъяс да велӧдчан пособиеяс, мукӧд велӧдчан литература, а сідзжӧ сурдопереводчикъяслысь да тифлосурдопереводчикъяслысь услугаяс дон босьттӧг сетан юкӧнын);

3) велӧдчысьяслы  (сёянӧн могмӧдан юкӧнын) 

сетсьӧны Коми Республикаса оланпастэчас серти.».

Статья 2. Тайӧ Оланпасыс вынсялӧ 2013 во кӧч тӧлысь 1 лунсянь, 1 статьяса 5 пунктлӧн квайтӧд да ӧкмысӧд абзацъясысь ӧтдор, мыйяс вынсялӧны 2014 во тӧвшӧр тӧлысь 1 лунсянь.

Коми Республикаса Юралысьлы да Коми Республикаса Веськӧдлан котырлы примитны нормативнӧй инӧда актъяс, кутшӧмъяс могмӧдасны тайӧ Оланпас олӧмӧ пӧртӧмсӧ. 

Коми Республикаса Юралысь 




     В.М. Гайзер 

Сыктывкар
2013 вося лӧддза-номъя тӧлысь 27 лун
69-РЗ №
Чуяшкова 12 832  пас

